
FORUM MENJALINKAN KERJASAMA 
AKADEMIK ANTARA UNIVERSITI 
MALAYSIA-INDONESIA 
 
UUM-ITS ONLINE: 3 Julai  yang lalu, Institute for Indonesia, Thailand 
and Singapore (UUM-ITS), GSGSG telah menganjurkan satu sesi Forum 
Malaysia-Indonesia di Dewan Seminar, Pusat Islam UUM. Forum 
ini  bertujuan untuk terciptanya kerjasama antarabangsa antara UUM. 
Rombongan ini diketuai oleh Prof. Tulus Suryanto,Ak.,CA, CMA (wakil 
dari Indonesia) dan disambut oleh Timbalan Dekan Ghazali Shafie 
Graduate School of Government, Dr. Badariah Haji Din. 
 
Matlamat akhir forum ini adalah menjalin kerjasama professional dua 
Negara dan membincangkan pelbagai isu yang membabitkan perguruan 
tinggi di antara kedua-dua buah Negara.Mempelbagaikan aktiviti 
akademik dan keilmuan antara dua negara. Antara ahli panel yang hadir 
ialah Dr. Nira Hariyatie Hartani (Felo UUM-ITS), Prof. Madya Dr. 
Mohammad Syafi'i Anwar (Felo UUM-ITS) dan Pengarah UUM-ITS, Prof. 
Madya Dr. Azhar bin Harun juga hadir bersama sebagai Pengerusi untuk 
forum berkenaan. 
 
Prof. Madya Dr. Mohamad Farizal Bin Rajemi (Pengarah CIAC) 
dijemputkan untuk menyampaikan taklimat berkaitan MoU/MoA 
universiti. 
 
Sebelum program forum dijalankan, delegasi lawatan ini juga di bawa 
melawat ke Anjung Tamu untuk mengenali lebih tentang UUM. Salah 
seorang peserta berkata, “sangat terbaik dan nyaman sekali fasiliti 
UUM’’.  
 
Turut hadir bersama rombongan ini adalah terdiri daripada lima Rektor, 
pensyarah juga sekaligus pemilik universiti awam dan swasta di seluruh 
Indonesia dan wakil Bupati Indonesia (Datuk Bandar). 

